
 

 

Jirafa Oan no Loro-matan

Jirafa oan nia amá servisu iha toos sabraka nian, ho kosar iha loro-
matan nia okos. Jirafa oan hakarak halo buat ida atu nia bele senti
konfortavel. Nia iha planu furak ida. Nia sei foti loro-matan.

Jirafa oan hela ho nia amá iha uma ki'ik ida.

Nia hadomi loos nia amá!

Nia amá servisu iha toos sabraka nian.

Sabraka sira uza atu halo marmelada iha señór Mario nia loja.

Nia amá servisu makaas iha loron nia okos.

Jirafa oan deside atu ajuda nia amá.

Nia halibur kadeira no meza sira, meza no kadeira sira. Nia tatuk
hamutuk kadeira no meza sira ne'e.

Kadeira ida, meza ida. Kadeira ida, meza ida. Nia komesa sa'e ba leten.
Nia sa'e aas no aas ba bebeik.

To'o nia hetan loro-matan! Furak! Loro-matan haree hanesan ho
sabraka.

                            12 / 26



 

  
Jirafa oan iha ideia ida. Nia loke nia ibun luan.

Ahhh! Saida mak akontese? Nia amá no señór Mario labele haree buat
ida.

Laiha ema ida mak bele haree buat ida. Kakuuk sira kontenti loos.
Kakuuk sira gosta nakukun. Maibé naroman ba tiha ne'ebé?

Jirafa oan han tiha loro-matan.

Nia kabun senti hanesan ahi han. Nia hahuu tanis. Tiu Mario rona nia
tanis no hakbesik aan ba nia.

Jirafa oan konta buat hotu ba nia.

Tiu Mario dehan, "Keta laran-taridu. Ha'u sei ajuda ó." Hamutuk, sira
tunu paun boot ida.

Tiu Mario dehan ba Jirafa oan atu uza ahi iha nia kabun atu tunu paun
ne'e. Jirafa oan komesa huu. Huuushh! Agora nia senti di'ak uitoan ona.

Paun ne'ebé sira tunu namlele aas no aas ba bebeik. Nia ba loos
ne'ebé?

Jirafa oan sei nafatin triste. Nia amá sei nafatin senti manas. Tiu Mario
fó sumbriña ba Jirafa oan hanesan prezenti ba nia amá. Horeeee! Nia
amá sei la senti manas tan.

Maibé oinsá ho paun? Di'ak, se ó haree didi'ak, ó sei nota katak loro-
matan nia modelu hanesan ho paun.

